
Borgarráð

       

Þorrasel - samkomulag 

Hinn 18. júní 2015 samþykkti borgarráð að breyta starfsemi í húsnæði Reykjavíkurborgar að 
Þorragötu 3, Þorraseli, í stað dagdvalar fyrir aldraða yrði rekin þar frístundastarfsemi fyrir 
fötluð börn og ungmenni. Ágreiningur var við íbúa að Þorragötu 5, 7 og 9 um þá ákvörðun 
sem höfðuðu mál á hendur Reykjavíkurborg vegna brottflutnings þjónustu fyrir aldraða úr 
Þorraseli og breyttrar nýtingar á húsnæðinu. Hinn 22. júní sl. kvað Héraðsdómur Reykjavíkur 
upp dóm í málinu þar sem komist var að þeirri niðurstöðu að Reykjavíkurborg hefði ekki 
undirbúið ákvörðunina um breytta notkun húsnæðisins réttilega. Ekki var fallist á að ógilda þá 
ákvörðun Reykjavíkurborgar að flytja dagdvöl fyrir aldraða úr húsnæðinu.

Reykjavíkurborg hefði hugsanlega getað hnekkt niðurstöðu héraðsdóms fyrir Hæstarétti. 
Sömuleiðis verður að telja að með nýrri ákvörðun, þar sem staðið yrði öðruvísi að 
undirbúningi ákvörðunarinnar, gæti Reykjavíkurborg tryggt að núverandi starfsemi yrði þar 
áfram gegn andmælum íbúanna, sem þurfa eins og aðrir eigendur og afnotahafar í 
fjöleignarhúsum að sæta því að hagnýting séreignar breytist enda sé ekki um verulega 
breytingu að ræða sem  krefjist samþykkis meðeigenda á grundvelli ákvæða laga nr. 26/1994 
um fjöleignarhús. Þrátt fyrir það verður að telja farsælast að sátt ríki um jafn viðkvæma 
starfsemi og rekin er í húsnæðinu. Því hefur undirrituð átt í viðræðum við fulltrúa íbúa við 
Þorragötu 5, 7 og 9 um farsæl lok málsins. Sátt hefur náðst við íbúa um lok málsins gegn því 
að íbúum verði heimil gjaldfrjáls afnot af húsnæðinu utan starfstíma skóla- og frístundasviðs 
eins og nánar er lýst í meðfylgjandi drögum að samkomulagi. Sömuleiðis að Reykjavíkurborg 
greiði húsfélaginu eina milljón króna vegna óþæginda og kostnaðar af málarekstrinum en 
húsfélaginu var ekki tildæmdur málskostnaðar í héraðsdómnum. Enn fremur að kannaður 
verði möguleiki á því að aðkomu að húsinu verði breytt ef slík breyting telst fýsileg út frá 
skipulagslegum eða umferðarlegum þáttum.

Óskað er heimildar borgarráðs til að ljúka málinu með framangreindum hætti.

Kristbjörg Stephensen

Hjálagt:
- Drög að samkomulagi



     




	Bref_thorrasel.pdf
	samkomulag.pdf

